
                                                           
 

Ligtas na Paglilinis ng Abo ng Sunog 
 

Ang mga sunog kamakailan ay nagdeposito ng maraming abo sa mga panloob at panlabas na ibabaw sa 
mga lugar na malapit sa sunog. May mga inilabas na katanungan tungkol sa mga posibleng panganib 
mula sa kontak sa abo at mga ligtas na pamamaraan ng pagtatapon. Ang abong idineposito ng mga 
sunog sa gubat ay hindi nakalalason kung ihahambing sa iba at katulad ng abo na maaaring matagpuan 
sa inyong fireplace. Gayunman, anumang abo ay magtataglay ng kaunting kemikal na nagiging sanhi ng 
kanser. Bilang karagdagan, ang abo ng sunog ay maaaring makapagpakati, lalo na sa mga may 
maramdaming balat. Kung ang abo ay malanghap, ito ay maaaring makapagpakati sa ilong at lalamunan 
at maaaring maging sanhi ng pag-ubo. Ang pagkahantad sa abong tangay ng hangin ay maaaring 
magpasimula ng mga sumpong ng hika sa mga indibidwal na mayroon nang hika. Dahil dito, upang 
iwasan ang mga posibleng problema sa kalusugan, ang mga sumusunod na hakbang ay inirerekomenda: 
 

• Huwag papayagan ang mga bata na maglaro sa abo.  
• Hugasan ang mga laruan ng mga bata upag maalis ang abo bago hayaan ang mga bata na 

paglaruan ang mga ito.  
• Linisin ang mga hayop sa bahay upang mawala ang abo. 
• Magsuot ng mga guwantes, mga kamisadentrong mahaba ang manggas, at mga mahahabang 

pantalon at iwasang sumagi ito sa balat. 
• Kung magkaroon ng abo ang inyong balat, hugasan ito kaagad. 
• Kung kayo ay may hardin ng gulay o mga punongkahoy ng prutas, hugasang mabuti ang mga 

prutas o gulay bago kainin ang mga ito.  
• Iwasang dalhin ang abo sa hangin hangga’t magagawa. Huwag gagamit ng mga panghihip ng 

dahon o gagawa ng anuman na maglalagay ng abo sa hangin.  
• Ang mga shop vacuum at ibang mga pangkaraniwang vacuum cleaner ay hindi nakakasala 

palabas ng mga maliliit na partikulo, kundi hinihipan ang mga naturang partikulo palabas patungo 
sa hangin kung saan ang mga ito ay maaaring malanghap. Ang paggamit ng mga shop vacuum 
at ibang mga non-HEPA filter vacuum ay hindi inirerekomenda. Ang mga HEPA filter vacuum ay 
maaaring gamitin, kung makukuha.  

• Ang maskara ukol sa alikabok na nailalapat, kung wastong isinuot, ay maaaring magkaloob ng 
proteksiyon sa panahon ng paglilinis. Ang isang maskara na may markang N-95 o P-100 na 
bumubuo ng isang pantakip na nakapagsasara ng inyong mukha ay magiging mas mabisa sa 
paghadlang sa mga partikulo kaysa mga maskarang pantistis o ukol sa alikabok. Maghanap ng 
mga maskara na may dalawang strap, at iposisyon ang isa sa likod ng leeg at ang isa pa sa 
tuktok ng ulo. Kung hindi kayo makakuha ng isang pantakip na nakapagsasara ng mukha, 
subukan ang ibang modelo o sukat. 

• Ang mga taong may sakit sa puso o baga ay dapat kumonsulta sa isang doktor bago gumamit ng 
maskara sa panahon ng paglilinis pagkatapos ng sunog. 

• Ang maingat na pagwawalis ng mga panloob at panlabas na matitigas na ibabaw na susundan 
ng basang paglampaso ay ang pinakamahusay na paraan sa karamihan ng mga kaso. Ang isang 
basang basahan o basang panlampaso ay maaaring ang tanging kailangan sa mga lugar na 
kaunti lamang ang alikabok. 

• Iwasan ang paghuhugas ng abo patungo sa mga paagusang pambagyo tuwing magagawa.  
• Kung ang abo ay binabasa, gumamit ng mas kaunting tubig hangga’t magagawa.  
• Ang mga natipong abo ay maaaring itapon sa regular na basurahan. Ang abo ay maaaring itago 

sa mga plastik na bag o ibang mga sisidlan na pipigil na magambala ito.  
 
Ang abo at labi sa loob ng mga nasunog na istruktura ay maaaring magtaglay na mas maraming 
nakalalasong bagay kaysa sa abo ng sunog sa gubat dahil sa maraming sintetiko at ibang mga materyal 
na natatagpuan sa mga gusali. Ang mga mas matatandang gusali sa partikular ay maaaring magtaglay 
ng asbesto at tingga. Ang propesyonal na tulong ay dapat hingin sa pagtanggal ng abo at ibang mga labi 
mula sa mga nasunog na isktruktura.  

